
RÈGLEMAN CHANSELYE A 
 

Nimewo: D-150 
 
Kategori:     KONSÈY EDIKASYON ESPESYAL 
 
Sijè:  PWOSESIS POU CHWAZI MANM KONSÈY VIL LA POU EDIKASYON ESPESYAL AK 

KONSÈY VIL LA POU DISTRI 75 
 
I.   Deskripsyon sijè, objektif ak tèks pwen ke yo pwopoze diskite ak presizyon tout revizyon enpòtan 
pwen an.  
 
Règleman Chanselye Chancellor’s Regulation (CR) D-150 modifye ak ranplase CR D-150 ki date 11 mas 2009.  
Règleman sa a kontwole kondisyon elijiblite ak pwosedi pou chwa kandida ak eleksyon nan Konsèy vil la pou 
edikasyon espesyal Citywide Council on Special Education (CCSE) ak konsèy distri 75 (D75 Council), epi tabli 
pouvwa ak responsablite konsèy D75.  
 
Depi premye lè yo te afiche amannman nan D-150 nan dat 11 desanm 2009, piblik la voye ba Depatman 
Edikasyon Department of Education (DOE) plizyè komantè ki montre enkyetid sou sitiyasyon ke CCSE a pa p 
gen sèlman paran elèv Distri 75 ladan l.  Kòm reyaksyon pou kòmantè sa yo, DOE deside revize règleman yo te 
pwopoze amande a.  Règleman pwopoze a gen kounye a de (2) konsèy edikasyon espesyal : CCSE a ak Konsèy 
Distri 75.     
 
Konsèy Distri 75 la ap gen 11 manm ki ka vote ak yon elèv manm ki pa ka vote.  Nèf nan manm ki ka vote yo 
dwe se paran elèv k ap resevwa sèvis edikasyon espesyal nan Distri 75 ke twa (3) manm PA/PTA CR A-660 bay 
manda eli nan chak lekòl Distri 75.  Se Defansè piblik la ki nonmen de (2) lòt manm ki ka vote yo.  Chwa manm 
CCSE yo ap fèt dezyèm Madi mwa Me 2010, 2011, ak chak de lane apre sa.  Depi nouvo manm CCSE yo fin 
antre an fonksyon 1ye jiyè 2010, manm aktyèl CCSE yo ap vin manm Konsèy D75 otomatikman.  Chwa manm 
Konsèy D75 yo ap fèt dezyèm Madi mwa Me 2011, ak chak de (2) lane apre sa, epi manda yo ap kòmanse 1ye 
jiyè apre yo chwazi yo.  Yo aplike pou Konsèy D75 revizyon sa yo yo fè nan règleman an :  
  
• Nèf nan manm ki ka vote yo dwe se paran elèv k ap resevwa sèvis nan Distri 75 ke yo chwazi dapre 

pwosedi ki tabli nan règleman an, epi se defansè piblik NYC a ki nonmen de (2) lòt manm ki ka vote yo. 
 
• Kondisyon elijiblite pou paran manm CCSE ki tabli nan premye règleman yo pwopoze a aplike tou pou 

Konsèy D75; men, se sèl paran elèv k ap resevwa sèvis edikasyon espesyal onivo vil la nan pwogram Distri 
75 ki elijib pou ofri sèvis yo nan Konsèy D75 la, epi elèv manm ki pa ka vote a dwe se yon elèv dènye ane 
lekòl segondè Distri 75. 

 
• Apwopo pwosesis pou jwenn opinyon piblik la avan chwa kandida pou Konsèy D75 la, Biwo pou 

angajman ak defans dwa fanmi Office of Family Engagement and Advocacy (OFEA) ki nan DOE, nan tèt 

ansanm ak konsèy prezidan Presidents’ Council (PC) distri 75, ap fè yon fowòm kandida nan chak 
borough.  Y ap fè yon vòt sondaj pou tout paran Distri 75 sou entènèt.  

 
• Responsab anchèf pou akonplisman elèv ki gen andikap ak elèv k ap parann lang anglè ap chwazi yon elèv 

kin an dènye ane lekòl segondè pou ofri sèvis li nan Konsèy D 75 la. 
 
• Konsènan pwosesis pou mete yon manm nan pòs vid : (1) Lè gen yon pòs vid nan fonksyon ke Defansè 

piblik la nonmen manm lan, Defansè piblik ap nonmen yon manm pou fè rès manda ki poko fini a; epi (2) 
nan ka se pòs yon elèv te genyen ki vid, Responsab anchèf pou akonplisman elèv ki gen andikap ak elèv k 
ap aprann lang anglè a ap nonmen yon lòt elèv dènye ane ki elijib.   

 
• Règleman modifye a tabli pouvwa ak responsablite Konsèy D75. 
  
II. Rezime tout kòmantè piblik yo resevwa apre premye avi piblik la. 
 
Yo revize kòmantè piblik yo resevwa yo konsa : (1) Manm aktyèl CCSE yo dwe fini manda yo pou fonksyon yo 
te eli yo; (2) se paran elèv ki gen yon Pwojè edikasyon endividyèl Individualized Education Plan (IEP) nan yon 
lekòl distri lekòl kominotè ke yo dwe mete nan tout pòs vid, eksepte pòs sa yo ke Defansè piblik la te nonmen 
manm lan, avan yo bay paran elèv Distri 75 yo opòtinite pou ranpli pòs yo; (3) yo dwe kreye yon konsèy apa pou 
paran Distri 75; (4) moun k ap seleksyone manm CCSE dwe se menm moun k ap seleksyone yo egzije nan CR  
D-140; (5) chak borough dwe fè yon fowòm kandida; epi (6) dwe gen 13 reprezantan nan konsèy la olye 11, epi 
dwe gen ladan l de (2) paran pou reprezante chak borough. 
 
III. Enfòmasyon sou kote moun ka jwenn tèks pwen yo pwopoze a okonplè. 
 
Ou ka jwenn tèks konplè pwen yo pwopoze a nan paj prensipal sit wèb PEP a : 
http://schools.nyc.gov/AboutUs/leadership/PEP/default.htm 
  
IV. Non, biwo, adrès, imèl ak nimewo telefòn reprezantan distri vil la, ki gen ransèyman sou pwen y ap 
konsidere a, ki ka ba w enfòmasyon konsènan pwen an, epi ke w ka soumèt kòmantè alekri ak aloral 
konsènan pwen y ap konsidere a. 
 
Non :  Melissa Harris 
Biwo :   Biwo pou angajman ak defans dwa fanmi Office for Family Engagement and Advocacy (OFEA) 
Adrès :  52 Chambers Street, New York, NY  10007 
Imèl :   CCSEpolicy@schools.nyc.gov 
Telefòn :  212-374-6624 
  
IV.    Dat, lè ak kote reyinyon PEP a ap fèt.  Se la Konsèy la ap vote sou pwen yo pwopoze konsidere a. 
 
23 mas 2010 
6è00 pm 
Michael J. Petrides School 
715 Ocean Terrace, Staten Island 


